
Ill. OUTRAS DISPOSICIONS
CONSELLERIA DE PRESIDENCIA, XUSTIZA E DEPORTES

EXTRACTO da Orde do 21 de abril de 2025 pola que se establecen as bases
reguladoras para a concesion de subvencions para a adquisicion de bicicletas
con pedaleo asistido e bicicletas de man hibridas ou eléctricas para cadeiras de
rodas, en réxime de concorrencia non competitiva, asi como para a seleccion de
entidades colaboradoras que participaran na sta xestion, e se convocan para as
anualidades 2025 e 2026 (codigos de procedemento IF319A e IF319B).

BDNS (Identif.): 829191.

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvenciéns, publicase o extracto da convocatoria cuxo texto completo

se pode consultar na Base de datos nacional de subvencions:
https://www.infosubvenciones.es/bdnstrans/GE/es/convocatoria/829191
Primeiro. Persoas beneficiarias das subvencions

1. Poderan ser beneficiarias das subvencions as persoas fisicas maiores de idade que
realicen a actuacion subvencionable establecida no artigo 3 desta orde e estean empa-
droadas nun municipio da Comunidade Auténoma de Galicia, e que non obtivesen axuda
para a mesma clase de obxecto subvencionado con cargo a Orde da Conselleria de In-
fraestruturas e Mobilidade do 12 de xullo de 2022 nin do 27 de abril de 2023.

Adicionalmente, no caso de axudas para a adquisicion de bicicletas de man, a persoa

solicitante debera xustificar un grao de discapacidade igual ou superior ao 33 %.

2. Non poderan ter a condicion de beneficiarias as persoas en que concorra algunha das
circunstancias previstas nos numeros 2 e 3 do artigo 10 da Lei 9/2007, do 13 de xufio, de

subvencions de Galicia.

3. Os requisitos para obter a condicion de persoa beneficiaria deberanse cumprir na

data de presentacion das solicitudes.

Segundo. Obxecto
Esta orde ten por obxecto:

1. Establecer as bases reguladoras para a concesion de subvencions para a adquisiciéon
de bicicletas con pedaleo asistido e bicicletas de man hibridas ou eléctricas para cadeiras
de rodas, en réxime de concorrencia non competitiva (codigo de procedemento IF319B),
asi como para a seleccion de entidades colaboradoras que participaran na sua xestion (c6-
digo de procedemento IF319A), e convocalas para as anualidades 2025 e 2026.

2. Aprobar os formularios normalizados para a xestién da convocatoria que figuran como

anexos a esta orde:
— Anexo |. Solicitude de adhesion pola entidade colaboradora.
— Anexo Il. Solicitude de axuda.
— Anexo lll. Autorizacién para a representacion.
— Anexo V. Solicitude de pagamento.

3. Publicar o convenio de colaboracion para a xestién das axudas para a adquisicion de
bicicletas con pedaleo asistido e bicicletas de man hibridas ou eléctricas para cadeiras de
rodas, ao cal deben adherirse as entidades colaboradoras (anexo V).

Terceiro. Bases reguladoras
Publicanse conxuntamente coa convocatoria.
Cuarto. Financiamento

1. As subvencions que se concedan financiaranse con cargo aos orzamentos da Direc-
cién Xeral de Mobilidade para os exercicios 2025 e 2026, e imputanse a aplicacion orza-
mentaria 05.08.512A.780.0 consonte o seguinte réxime de anualidades:

—2025: 1.000.000 €.

—2026: 700.000 €.

Portanto, o importe total asignado ascende a un millén setecentos mil euros (1.700.000 €).

2. O importe dos fondos previstos en calquera das duas anualidades podera ampliarse
como consecuencia da existencia dunha maior dispoiibilidade orzamentaria derivada dal-
gunha das circunstancias previstas no artigo 30.2 do Decreto 11/2009, do 8 de xaneiro, polo
que se aproba o Regulamento da Lei 9/2007, do 13 de xufo, de subvenciéns de Galicia,
e, se é o0 caso, logo de aprobacion da modificacién orzamentaria que proceda. Isto poderia
dar lugar & concesién de mais subvenciéns de acordo coa orde de prelacion das solicitudes
que resulte da aplicacion dos criterios fixados nas bases que rexen a convocatoria.

De producirse a ampliacion de crédito, publicarase no DOG e na paxina web da Di-
reccion Xeral de Mobilidade (https://ebici.xunta.gal.), sen que tal publicidade implique a
apertura de prazo para presentar novas solicitudes nin o inicio de novo cémputo para

resolver.

3. Na anualidade de 2025 atenderanse as solicitudes formuladas nela ata o esgotamen-
to do crédito, consonte co indicado nos numeros anteriores; pola sua parte, na anualida-
de 2026 atenderanse, en primeiro lugar, as solicitudes formuladas no exercicio 2025 que
quedasen en lista de espera do ano anterior e, a seguir, as solicitudes que se presenten no

propio exercicio.
Quinto. Contia méxima das axudas

O importe maximo da axuda por bicicleta de pedais nova con pedaleo asistido, que cum-
pra os requisitos técnicos e de equipamento establecidos no artigo 3 desta orde, sera de
500 euros por bicicleta e persoa beneficiaria; non obstante, no caso de persoas beneficia-
rias integrantes dunha familia numerosa, o dito importe sera de 600 euros, e de 700 euros
no caso de que a familia numerosa sexa de categoria especial; no caso das bicicletas de
man hibridas ou eléctricas, o importe maximo da axuda sera, en todo caso, de 700 euros.
En todo caso, cada persoa beneficiaria s6 podera recibir unha axuda pola adquisicién
dunha unica bicicleta con pedaleo asistido ou bicicleta de man.

A cantidade da subvencion non podera ser superior do 50 % do prezo da bicicleta con
pedaleo asistido para unha persoa beneficiaria xeral, do 60 % para persoas beneficiarias
integrantes dunha familia numerosa e do 70 % para persoas beneficiarias integrantes

dunha familia numerosa con categoria especial ou adquirentes dunha bicicleta de man.

Para os efectos desta convocatoria considéranse persoas beneficiarias integrantes de
familia numerosa aquelas que cumpran os requisitos establecidos na Lei 40/2003, do 18
de novembro, de proteccion as familias numerosas, no momento de presentar a sua soli-
citude.

Sexto. Forma e lugar de presentacion de solicitudes

1. Atramitacion do procedemento de solicitude de axuda (cédigo de procedemento IF319B)
realizarase a través dalgunha das entidades colaboradoras adheridas que figuren na listaxe
que se publique na paxina web da Direccién Xeral de Mobilidade https://ebici.xunta.gal

2. As entidades colaboradoras presentaran as solicitudes de axuda por medios electré-
nicos a través do formulario normalizado (anexo Il), accedendo desde a sede electrénica
da Xunta de Galicia (https://sede.xunta.gal), ou directamente no url: https://ebici.xunta.gal

Sétimo. Prazo de presentacion de solicitudes

O prazo de presentacion de solicitudes de axuda comezara o 16 de maio de 2025, as
10.00 horas, e finalizara o 13 de novembro de 2026 ou cando se esgoten os fondos.

Santiago de Compostela, 21 de abril de 2025

Diego Calvo Pouso
Conselleiro de Presidencia, Xustiza e Deportes

